
লিয়র নৃপতির উপাখ্যান।
২১৭


 কেণ্ট ভূপতির উন্মাদ সঞ্চার দেখিয়া তাঁহার রক্ষণাবেক্ষণ এবং সেবা শুশ্রূষা নিমিত্ত কতিপয় ভৃত্য রাখিয়া গিয়াছিলেন কিন্তু তিনি গমন করিলে রাজা লিয়র অন্তঃকরণের সাতিশয় ঔদাস্য প্রযুক্ত সম্পূর্ণ ক্ষিপ্ত হইয়া রক্ষকদের নিকট হইতে পলায়ন পূর্ব্বক ডোবরের নিকট পথে২ ভ্রমণ করিতে ছিলেন। কর্দেলিয়ার সৈন্যদলস্থ কোন২ লোকের নয়নগোচর হওয়াতে তাহারা দেখিল বৃদ্ধ রাজা তৃণময় মুকুট মস্তকে ধারণ পূর্ব্বক বন্য লতার যষ্টি হস্তে লইয়া উন্মত্তবৎ ভ্রমণ করিতেছেন। অতএব প্রত্যাগমন পূর্ব্বক আপনাদের কর্ত্রীর নিকট ঐ বিষয়ের সংবাদ প্রদান করিল তাহাতে কর্দেলিয়া ব্যস্তসমস্তা হইয়া পিতাকে স্বীয় আলয়ে আনাইলেন এবং তাঁহার সহিত সাক্ষাৎ করিবার নিমিত্ত সমুৎসুকা হইলেন। কিন্তু চিকিৎসকেরা নিবারণ করিয়া কহিল যাবৎ ভেষজ সেবন দ্বারা ভূপাল কিঞ্চিৎ সুস্থ না হন তাবৎপর্য্যন্ত সাক্ষাৎ করা বিধেয় নয়। কর্দেলিয়া জনকের আশু আরোগ্য লাভ নিমিত্ত আপনার যাবন্ত রত্নাদি উৎসর্গ করিতে প্রতিজ্ঞা করিলেন অতএব আয়ুর্বেদজ্ঞ চিকিৎসকগণ মহা২ ঔষধ প্রয়োগ পুরঃসর চিকিৎসা করাতে নরপতি ত্বরায় নীরোগ হইলেন।

 অনন্তর পিতা পুত্রীতে সাক্ষাৎ হইলে উভয়ের লোচন অশ্রু ধারায় পরিপূর্ণ হইল। কর্দেলিয়া জনকের দুরবস্থা স্মরণ করিয়া রোদন করিতে লাগিলেন। বৃদ্ধ লিয়র যদিও পরম স্নেহাস্পদ নন্দিনী কর্দেলিয়াকে দেখিয়া আনন্দিত হইলেন তথাপি পূর্ব্বে লঘু অপরাধে যে তনয়ার গুরু দণ্ড করিয়াছিলেন তাহা হইতে এক্ষণে আপনার এই উপকৃতি হওয়াতে বিশেষ লজ্জিত হইতে লাগিলেন। হর্ষ ও অপত্রপা তদীয় চিত্ত মধ্যে স্ব২ প্রসর বিস্তার নিমিত্ত ক্ষণকাল যেন তুমুল কলহ করিল সুতরাং তাঁহার নয়ন হইতে অনবরত বারি ধারা বিগলিত হইতে লাগিল। রাজার

		 এই পাতা শেষ সম্পাদিত হয়েছে ১৫:৪২টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

